



	
	


	
	

	পাতা:রবীন্দ্র-রচনাবলী (একবিংশ খণ্ড) - বিশ্বভারতী.pdf/১৮৩

	
		উইকিসংকলন থেকে

		


		

		
		

		পরিভ্রমণে চলুন
		অনুসন্ধানে চলুন
		এই পাতাটির মুদ্রণ সংশোধন করা প্রয়োজন। 
তপতী } (to
মন্ত্রী। যুদ্ধ করে ?
বিক্রম । হা, যুদ্ধ করেই। কাশ্মীরের অভিমানে কাশ্মীরে চলেছেন– জালস্করের অপমান ঘোষণা করবেন! পদানত ধূলিশারী কাশ্মীরের চোখের উপর দিয়ে নিয়ে আসব তাকে বন্দিনী করে, যেমন করে দাসীকে নিয়ে আসে। এই কাশ্মীরের স্পর্ধা মনের মধ্যে গোপনে পোষণ করে এতদিন আমাকে উপেক্ষা করেছেন। এবার তলোয়ার দিয়ে তার মূল উৎপাটিত করে তবে আমি শাস্তি পাব । মন্ত্রী, বৃথা তর্কের চেষ্টা কোরো না— এই মুহূর্তে সৈন্ত প্রস্তুত করতে বলে গে।
মন্ত্রী। মহারাজ, ইতিমধ্যে তবে কি বিনা বাধায় বিজোহী সামস্তরাজদের দেবে রাজ্য অধিকার করতে ।
বিক্রম । না । মন্ত্রী। তা হলে আপাতত এদের সঙ্গে যুদ্ধ লেরে তবে অন্ত কথা ।
’ বিক্রম । যুদ্ধ নয়। মন্ত্রী । তবে ? বিক্রম | সন্ধি । মন্ত্রী। মহারাজ কী বললেন, সন্ধি ? الي বিক্রম । হা, সন্ধি করব । ওরাই হবে কাশ্মীর-অভিযানে আমার সঙ্গী । মন্ত্রী। সন্ধি করবে ! মহারাজ, ক্ষোভের মুখেই এমন কথা বলছ । বিক্রম । তোমার মন্ত্রণা দেবার সময় চলে গেছে। এখন বিনা বিচারে আমার
আদেশ পালন করে ।
মন্ত্রী। তবু বলতে হবে। যা সংকল্প করেছ তাতে রাজ্যের সমস্ত প্রজা উন্মত্ত হয়ে উঠবে।
বিক্রম । উন্মত্ততা গোপন থাকলে স্থায়ী হয়ে থাকে— উন্মত্ততা প্রকাশ হলে তাকে দমন করা সহজ। সেজন্তে আমার কোনো চিন্তা নেই। দূতকে ডেকে
পাঠাও। [ উভয়ের প্রস্থান কন্দপের পুষ্পমূর্তি ও পুজোপকরণ নিয়ে বিপাশা ও তরুণীগণের প্রবেশ বিপাশ । গান
বকুলগদ্ধে বন্যা এল দখিন হাওয়ার স্রোতে ।
পুষ্পধন্থ, ভাসাও তরী নন্দনতার হতে। মহারাজা বলেছিলেন এইখান থেকে যাত্রারম্ভ হবে । মাধবীবিতানে তিনি আমাদের সঙ্গে যাবেন । কই, তাকে তো দেখছি নে ।

		 এই পাতা শেষ সম্পাদিত হয়েছে ১৫:২৫টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

